
Shri Totadrinatha Mangalashasanam

శ్రీ తోతాద్రినాథ  మఙ్గలాశాసనమ్

శ్రీః  ।
శ్రీమతే  రామానుజాయ నమః ।
శ్రీమద్  వరవర మునయే నమః ।
శ్రీమద్  వానమహాచల గురుభ్యో నమః ।
అథ శ్రీతోతాద్రినాథమఙ్గలాశాసనమ్    ।
విష్ణుచిత్త  మునీన్ద్రస్య  విమలాఙ్ఘ్రియుగే  నతిమ్ ।
విధాయ దేవదేవస్య విదధే మఙ్గలావళిమ్  ॥ ౧॥
శ్రీదేవి  భూమిసేవ్యాయ దినకృచ్చన్ద్రభాసినే  ।
దేవీయుగ్మోపవీజ్యాయ దేవదేవాయ మఙ్గలమ్  ॥౨॥
మార్కణ్డేయేన  భృగుణా సేనాన్యా చ గరుత్మతా ।
వన్ద్యాయ  సతతం వానమహాశైలాయ  మఙ్గలమ్  ॥ ౩॥
శేషతల్పపనిషణ్ణాయ  శేషభూతఖిలాత్మనే ।
శేషితాశ్రితదోషాయ  శేషిణే మమ మఙ్గలమ్  ॥ ౪॥
శ్రీవైకుణ్ఠవిమానాగ్ర్యే     శ్రీపఙ్కాబ్జసరస్తటే   ।
స్వయం వ్యక్తాయ మేదిన్యాం సురనాథాయ మఙ్గలమ్  ॥ ౫॥
ప్రయోగచక్రహస్తాయ   ప్రణతాభయదాయినే  ।
ప్రసన్నవదనాబ్జాయ   ప్రఫుల్లాక్షాయ   మఙ్గలమ్  ॥౬॥
అఙ్కవిన్యస్తసవ్యశ్రీ హస్తేనాశ్రయణోన్ముఖాన్  ।
ఆరోపయితుముత్సఙ్గం  ఆదృతాయేవ మఙ్గలమ్  ॥ ౭॥
ప్రీతిపుష్కరిణీరూప  లక్ష్మీకౌస్తుభవక్షసే ।
ప్రలమ్బకుణ్డలానృష్ట   వనమాలాయ మఙ్గలమ్  ॥౮॥
ప్రకాశాయ  ప్రథమతః  ప్రియరోమశయోగినః  ।
ప్రమగ్నోద్ధరణాద్   భూమేః ప్రియకారాయ  మఙ్గలమ్  ॥౯॥

నైమిశారణ్యవాసానాం  వ్రతినాం  ప్రీతిహేతవే  ।
భౌమదేవసుతార్తిఘ్నే భవ్యరూపాయ మఙ్గలమ్  ॥ ౧౦॥
పఙ్కపద్మసరస్నాతాం సఙ్కల్పఫలయిష్ణవే  ।
కిఙ్కరీకృతలోకాయ పఙ్కజాక్షాయ మఙ్గలమ్  ॥ ౧౧॥
వైనతేయానురోధేన  వైఖానసమునిం  గురుమ్ ।
నియుజ్య నిజపూజాయాం నిత్యహృష్టాయ  మఙ్గలమ్  ॥ ౧౨॥
గుణశీలస్య రాజర్షేః  శునో రూపేణ శోచతః ।
వినోదితాగ్రయశాపాయ  వ్యోమాద్రీశాయ  మఙ్గలమ్  ॥ ౧౩॥
పద్మతీర్థతటీతప్యత్  పద్మాపాణిగృహీతయే ।
పద్మజన్మప్రగీతాయ  పద్మనాభాయ మఙ్గలమ్  ॥ ౧౪॥
శఠకోపశరణ్యాయ సర్వదేవాన్తరాత్మనే ।
సహస్రగీతిసారాయ  సుపర్వేశాయ మఙ్గలమ్  ॥ ౧౫॥
వానాద్రియోగినా  నిత్యం వరమఙ్కారమాముదే ।
ననోపచారసేవ్యాయ మానాతీతాయ మఙ్గలమ్  ॥ ౧౬॥
సర్వోత్సవసమాజేషు శతాధికసువైష్ణవైః    ।
చతుస్సహశ్రీగాధాభిః  శమ్స్యమానాయ మఙ్గలమ్  ॥ ౧౭॥
ఫాల్గునోత్తరఫల్గున్యోశ్చైత్రే    చాహని రౌహిణే ।
తీర్థాన్తాది  మహద్వన్ద్వ  సేవనీయాయ మఙ్గలమ్  ॥ ౧౮॥
భట్టనాథయతీన్ద్రేణ   భక్తిభావితగోరథే ।
భవ్యదేన్దిరయా  సాకం భాసమానాయ మఙ్గలమ్  ॥ ౧౯॥
స్వర్ణశైలసమానాభే   పుణ్యకోటివిమానకే ।
కలిజిద్యోగిన్సఙ్కౢప్తే   కాన్తాహృష్టాయ  మఙ్గలమ్  ॥౨౦॥
సహకారవనాభోగే సహ దేవ్యా విహారిణే ।
వసన్తఋతుయాత్రాయాం  వానాద్రీశాయ  మఙ్గలమ్  ॥౨౧॥
వ్యాఖ్యాతోభయవేదాన్తే వానాచలమఠే ముదా ।
వైష్ణవారాధనాన్నిత్యం   వర్ధమానాయ  మఙ్గలమ్  ॥౨౨॥
శ్రీభూమిగోదాదేవీభిః  సాకం శ్రివరమఙ్కయా  ।
దివ్యసిమ్హాసనస్థాయ   దేవనాథాయ మఙ్గలమ్  ॥౨౩॥

తోదాద్రినాథసాన్నిధ్యే  గోపాలార్యనివేదితమ్ ।
మఙ్గలం  పఠితౄణాం శ్రీవరమఙ్కా  ప్రసీదతు  ॥౨౪॥
॥ ఇతి శ్రీగోపాల  అయ్య్ంగారవిరచితం తోదాద్రినాథమఙ్గలాశాసనం   సమ్పూర్ణమ్  ॥

